
Ishvaraproktam Shivaprasadakaranam 1

ఈశ్వరప్రోక్తం   శివప్రాసాదకరణమ్  ౧

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

ఈశ్వర ఉవాచ ।
మృద్దార్విష్టకపాషాణైర్యః    కుర్యాద్వై  శివాలయమ్ ॥ ౩॥
త్రిఃసప్తకులసంయుక్తః   శివలోకే మహీయతే ।
మృన్మయాత్కోటిగుణితం పుణ్యం స్యాద్దారుభిః  కృతమ్ ॥ ౪॥
త్రిగుణం  చేష్టకాదిభ్యః  సుధయా పరికల్పితమ్ ।
శైలైరనన్తం    దేవేశి కల్పితం శిల్పిభిర్దృఢమ్  ॥ ౫॥
కోటికోటిగుణం పుణ్యముత్తరత్ర మహేశ్వర ।
మృచ్ఛైలయోః  సమం జ్ఞేయం  ఫలమాఢ్యదరిద్రయోః  ॥౬॥
యత్ర క్వాపి శివే భక్త్యా కుర్యాచ్ఛైలేష్టకాదిభిః   ।
నవం పురాణరహితం జీర్ణం  పతితమేవ వా ॥ ౭॥
నవాదపి సదోత్కృష్టం  జీర్ణోద్ధారం   మహేశ్వరి ।
అష్టేష్టకాభిర్వా   కుర్యాత్క్రీడమానః శివాలయమ్ ॥౮॥
సోఽపి రుద్రగణో  భూయాత్ భక్త్యా యుక్తానుసారతః ।
గర్భగేహం మహేశస్య యః కుర్యాద్యుక్తధాతుభిః ॥౯॥
పట్టికాకుముదోపేతం  దేవ కోష్ఠైశ్చ  శోభితమ్ ।
రుద్రావతారచరితైర్వృషకుమ్భవిరాజితమ్   ॥ ౧౦॥
తావద్యుగసహస్రాణి  రుద్రలోకే  మహీయతే ।
తత్పాషాణసుధాలేపకణైః  సాహస్రసఙ్ఖ్యయా   ॥ ౧౧॥
తావత్కాలం వసేత్స్వర్గే యావదిన్ద్రాశ్చతుర్దశ   ।
మణ్టపం  దశభిః స్తమ్భైర్యుతం   యఃకారయేచ్ఛివే ॥ ౧౨॥

శతస్తమ్భం తతోఽపీశే సహస్రస్తమ్భమణ్డితమ్    ।
సుపీఠవేదికోపేతం వలభీకుమ్భమణ్డితమ్  ॥ ౧౩॥
జాలకీతోరణోపేతం చిత్రవిద్రుమపుత్రికమ్    ।
తావద్యుగసహస్రాణి  శివలోకే మహీయతే ॥ ౧౪॥
గోపురైర్భూధరాకారైః   సహస్రతలమణ్డితైః    ।
కారయేచ్ఛిల్పశాస్త్రజ్ఞై  రుద్రరూపవిచిత్రితైః    ॥ ౧౫॥
దశైకాదశసాహస్రతలైః    శతపరీమితైః  ।
కుమ్భైర్వృషైరుద్రరూపైర్యోఽలఙ్కుర్యాచ్చ     రఙ్గతః  ॥ ౧౬॥
యావన్తి రుద్రరూపాణి  తాని సర్వాణ్యపి లేఖయేత్ ।
తావద్వర్షసహస్రాణి   శివలోకే మహీయతే ॥ ౧౭॥
శివాలయస్య పరితశ్చతుర్దిక్షు  విరాజితైః  ।
ప్రాకారం  కారయేద్యుక్తం మారమారస్య శఙ్కరి ॥ ౧౮॥
యావత్తస్మిన్ విరచితా పాషాణా ఇష్టకాస్తథా  ।
తావద్వర్షసహస్రాణి   మమ లోకే మహీయతే ॥ ౧౯॥
ఖణ్డస్ఫుటితసంస్కారం  యః కుర్వీత శివాలయే ।
ప్రాకారం  గోపురం వాపి మణ్టపం  వా సపీఠకమ్ ॥౨౦॥
నూతనాదపి చోత్కృష్టం  జీర్ణోద్ధారం   ప్రశస్యతే  ।
దూరతః శిఖరం దృష్ట్వా  గోపురస్య మహేశితుః ॥౨౧॥
సప్తజన్మకృతం పాపం తత్క్షణాదేవ  నశ్యతి ।
పశ్చాత్ప్రాఙ్ముఖలిఙ్గస్య  గర్భాగారం తు కారయేత్ ॥౨౨॥
దేవాలయం తతః కృత్వా దేవీమూర్తిభిరన్వితమ్ ।
శివలోకే గణో భూత్వా మోదతే శాశ్వతీఃసమాః ॥౨౩॥
స్కన్దాలయం  గణేశస్య భైరవస్య  మహాత్మనః ।
చణ్డేశ్వరాలయం  కృత్వా స లభేత్పుణ్యమద్భుతమ్ ॥౨౪॥
వృషాలయం ప్రకుర్వీత  తదగ్రే బలిపీఠకమ్ ।
తస్యాగ్రతో  ధ్వజస్తమ్భం కుర్యాదూర్ధ్వసవర్తులమ్  ॥౨౫॥
॥ ఇతి శివరహస్యాన్తర్గతే  ఈశ్వరప్రోక్తం   శివప్రాసాదకరణం  ౧ సమ్పూర్ణమ్  ॥

-॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౬ శివలిఙ్గప్రతిష్ఠా   ।
౩.౨-౨౫॥
- .. shrIshivarahasyam . mahAdevAkhyaH ekAdashamAMshaH . adhyAyaH 6

shivalingapratiShThA . 3.2-25..

Notes:

Upon being asked byDevīదేవీ; Śivaశివ describes the procedure andmerits of construction,

reconstruction and resurrection i.e. jīrṇoddhāra జీర్ణోద్ధార   of ŚivaPrāsāda శివప్రాసాద  i.e.

Śivālaya శివాలయ and mentions about installation of the Śivaliṅga శివలిఙ్గ .
Selected Śloka-sశ్లోకాః  are presented on this page.

